
 

PROBAS DE ACREDITACIÓN DE NIVEL LINGÜÍSTICO 2023-24 

A Resolución do 29 de setembro de 2023, da Dirección Xeral de Ordenación e Innovación 
Educativa, publicada no seu portal educativo o 4 de outubro de 2023, regula a xestión de probas de 
nivel lingüístico para o alumnado que curse estudos durante o curso 2023/24 en centros públicos 
dependentes da Consellería de Cultura, Educación, Formación Profesional e Universidades. 

En dita Resolución recóllese o seguinte: 

Cuarto. Organización e xestión das probas, no seu punto 7: 

7. Se a dotación económica outorgada ao centro beneficiario na resolución definitiva resultase 
insuficiente para cubrir todas as demandas do alumnado interesado os centros educativos deberán 
establecer os criterios de selección do alumnado aspirante ás probas que consideren máis oportunos. 
Estes criterios, dos que se informará ao claustro e que se aprobarán no consello escolar, serán 
transparentes, públicos e obxectivos. Unha vez realizada a selección en acto público, levantarase 
acta da mesma e custodiarase no centro educativo. 

Sexto. Forma e prazo de presentación de solicitudes, no seu punto 3: 

3. Terá preferencia o alumnado que curse ensinanzas plurilingües: PuriBach, PluriFP e ESO 
plurilingüe, seguindo a orde de preferencia que se relaciona a continuación: 
3.1. Alumnado que cursa ensinanzas plurilingües (Non é o caso do noso centro). 
3.2. Alumnado que cursa ensinanzas non plurilingües:  
-2º curso de bacharelato.  
-2º curso dun ciclo de FP.  
-4º curso de ESO. 
-1º curso de bacharelato.  
-1º curso dun ciclo de FP. 

Na Resolución Definitiva de centros beneficiarios das axudas a dotación económica do IES de 
Porto do Son é de 2100 €, que resulta insuficiente para cubrir as demandas do alumnado interesado.  

Seguindo o establecido na Resolución do 29 de setembro de 2023, terá preferencia o alumnado de 
2º de bacharelato. Neste nivel apuntáronse un total de 25 alumnos/as e a dotación económica so 
cubre a 21 deles (100 €/cada un), polo tanto débense establecer uns criterios de selección. 

No Claustro ordinario do día 25 de xaneiro de 2024, o equipo directivo e o departamento de 
Inglés levou unha proposta que foi aprobada polo Consello escolar ordinario do día 29 de xaneiro 
de 2024:  

“O criterio de selección será a maior puntuación obtida na materia de Primeira Lingua Estranxeira 
- Inglés na primeira avaliación do presente curso”.  

O día 31 de xaneiro de 2024 foi realizada a selección seguindo o criterio establecido en acto público 
na Sala de Profesores do IES de Porto do Son e levantouse acta da mesma. 

Calquera persoa interesada poderá consultar a información completa no centro educativo. 

 


